
Paur kute Texarônikakamme
jamã atãri pi'ôk no'ôk ne ja.
Arỳmne Paur Texarônikakam ar jamãpi'ôkno'ôk

ne. Nhym arỳm mã me'õ ar'ỳr o tẽ nhym ar arỳm
omũn kam amipãnh Paurmã pi'ôk no'ôk ne kum
amijarẽ. Texarônikakam ar kwỳ kum ukanga rã'ã.
Nhym ar kwỳ meo bikẽnh djà nhõ akati kupa'ã
arẽnmemã kum,
—Arỳm ne me bawỳr bôx. Mã dja gu me nẽ?

Paur ne arỳm arẽ, anhỹro kumex. Nhym kam ar
abej Paur kuki:j.
Nhym ar kwỳ ajte amikam umar punu ne Pau-

rmã kum,
—Birãm dja ba Metĩndjwỳnh'ỳr ibôx kêt jabej,

ane. Nãm ar ã Paurmã amijarẽnho ane nhym kam
Paur omũn ajte arkum pi'ôk no'ôk ne. Ar kute
Texarônikakam Jeju marjamã ajte pi'ôk no'ôk ne
arkum tỳx jadjà. Nãm ar axwe amikamumarjamã
kum,
—Kwãrĩk wãnh gar amikam adjumar punu

kêt. Metĩndjwỳnh ta ne ar amã tỳx jadjà gar
'ã angrà tỳx ne. Nhym me te ar ajo ajkẽ.
Adjỹm, dja Metĩndjwỳnh ar ajo ngryk ne meo ajkẽ.
Metĩndjwỳnh kutemeo bikẽnh djà nhõ akati kraxje
bôx kêt rã'ã. Dja ĩ bôx. Nhym bep ar ga ne
Metĩndjwỳnh amijo ar apytà, kute ar apytàrmã ne
amijo ar apytà. Kam dja gar mã 'ã angrà tỳx ne,
ane.
Ne kam ajte arkum ukangajamã àpênh'ã apnê.

Nãm ã Paur arkum pi'ôk no'ôko anen arkum ano.
Gwaj 'ỳr Paur kabẽnma.

1Ba ibêPaurnebaaramãpi'ôkno'ôkne. Xiramẽ
Ximoximẽ ne bar ar amã pi'ôk no'ôk ne. Ar aje
krĩbê Texarônikakam amim Jeju mar ne kôt aben
pydjijamã ne bar pi'ôk no'ôk ne. Metĩndjwỳnhbê
gwaj Babãmmẽ krabê Bẽnjadjwỳr Jeju Kritu arkôt
ne gar aben pydji. Ar amã ne bar pi'ôk no'ôk ne.

2 Gê Metĩndjwỳnh ar ajo djuw mex, Bẽnjadjwỳr
Jeju Kritumẽ Bãmbê Metĩndjwỳnh ar ukaprĩkôt ar
ajo djuwmex ne ar ar ajo ba ne ar amã umarmex
jarẽ, gar adjumarmex ne ar aba.

Paur kuteMetĩndjwỳnhmã arkamamikĩnh jarẽnh.
3 Mrãmri ne bar mã Metĩndjwỳnhmã ar akam

ikĩnh jarẽ, akmere ar, àpnhĩre ar. Nã gãm ar
arỳm Jeju mar tỳxo tẽn kam arỳm akunĩ amã aben
jabê rax tẽ. Kam ne bar mrãmri Metĩndjwỳnhmã
ar akam ikĩnh jarẽ. 4 Kam ne bar ar ajo amra.
Apỹnh pyka djàri ne bar mekmã ar ajo amra. Me
kuteMetĩndjwỳnhkôt aben pydjijamã ne bar ar ajo
amra. Me te kute ar ar ajo bikẽnho ban ar ajaprỳo
ba gar ajemã tu Jejumar tỳxkumrẽxnemã 'ã angrà
tỳx. Tãm ne barmãmemã arẽ.

5 Be, arỳm ne me kute Jeju mar kêtja ar ajo
ajkẽ. Arỳm ar amã Metĩndjwỳnh jabêkam ar ajo
ajkẽ. Bir, mỳj kadjy? Mỳjja kute gwaj bajo bikẽnh
gwaj bakaprĩkôt godja Metĩndjwỳnh amim gwaj
bakabi ne amim gwaj bajo mex ne. Gwaj bamex
ne Metĩndjwỳnh kute õ me ja ar o ba'ỳr babôx ne
kam kam ar baba kadjy. Be, ga Metĩndjwỳnh kute
katàtmemã o pãnhja pumũ.

6 Djã nãm Metĩndjwỳnh kupa'ã memã o pãnh?
Arkati. Nãm katàt kute memã o pãnhmã amim 'ã
karõ. Godja Metĩndjwỳnhme kute ar ajo bikẽnhjao

ajkẽ 7-8 gar kam arỳm ajo bikẽnhja arỳm adjumar
mexkumrẽx ne atyk djà kêt ne. Ar badjwỳ dja bar
idjumarmexkumrẽx ne ityk djà kêt.
Mỳj akatikam? Bir, Jeju kàjkwa kurũm kute

amijo amirĩtkam. Kuwy pôk jabatànhmẽ kadjy
mrãnh djwỳnh pymamẽ, tãm dja Jeju amikôt o
mõ. Kute ar apãnh meo bikẽnhmã dja bôx. Me
kute Metĩndjwỳnh mar kêto bikẽnhmã dja bôx.
Me kute Jeju kabẽn mar prãm kêtja, gwaj banhõ
Bẽnjadjwỳr Jeju'ã ujarẽnh ny mar prãm kêtja kute
meo bikẽnhmã dja bôx.

9Dja prĩne ar apãnh meo ajkẽ nhym me biknor
rã'ã: ne. Tu biknorkumrẽx. Godja Bẽnjadjwỳr tu
abenbê me bajo bikjêrkumrẽx nhym me wãnh ba
djàkam tu wãnh bakumrẽx ne Metĩndjwỳnh'ỳr bôx
kêtkumrẽx. Ne kam Bẽnjadjwỳr pumũnh kêtkumrẽx
ne mex pumũnh kêtkumrẽx ne uma pumũnh
kêtkumrẽx ne tỳx pumũnh kêtkumrẽx.

10 Be, dja Jeju ĩ bôx. Akubyn me'ỳr bôx nhym
ta õ me ja kunĩ dja me kum mextire jarẽn kum
uma jarẽn kum tỳx jarẽ. Me kute amim Jeju mar
kunĩ dja me uma pumũn ari aben pumũn kam
kĩnhkumrẽx ne Jejumã mextire jarẽn kum uma
jarẽ. Argadjwỳdjagarmekudjwa Jejumãmextire
jarẽ. Jeju'ã ar idjujarẽnhja ne gar tu markumrẽx
ne. Kam dja gar me kudjwa kummex jarẽ.

11Kadjy ne bar mã gwaj banhõ Metĩndjwỳnhmã
ar ajarẽn ar akadjy Metĩndjwỳnh 'uw ne kum ik-
abẽn. Metĩndjwỳnh ne arỳm amiwỳr ar ajuw. Kam
ne bar kum,
—Gaaje amiwỳr ar 'wỳrdjwỳnhdja ga amikadjy

katàtarkrãdja. Otaar jakatàtmrãnhprãmkumrẽx.
Otaar arỳm tu amimJejumarkumrẽxnekamkum

mỳjjamexbit kĩnh ne ar o ba. Abê mỳjja 'õ bipdjur
kêtkôt dja ga katàt ar krã dja. Atỳxkôt dja ga ã aro
ane. Nã bãm ar ãMetĩndjwỳnhmã ar ajarẽnho ane.

12 Ar aje Jeju marja godja Metĩndjwỳnh katàt ar
akrã pumjuw nhym kam me ja ar apumũn arỳm
Jejumã mextire jarẽ. Ar amex pumũnh nhiràm
mã Jeju jarẽnho ba. Nhym gwaj banhõ Bẽnjadjwỳr
Jeju Kritudjwỳ dja ar amexkôt ar apumũn arỳm
ar akam kĩnh ne ta dja ar amã ar amex jarẽ.
Gwaj banhõ Metĩndjwỳnh djukaprĩkumrẽx, nhym
Bẽnjadjwỳr Jeju Kritudjwỳ ukaprĩkumrẽx. Ar
ukaprĩkôt dja ar katàt ar akrã dja.

2
Kuteme'õ ar axwe baja katormã arẽnh.

1-2 Akmere ar, àpnhĩre ar, Bẽnjadjwỳr Jeju Kritu
akubyn bôx gwaj baje 'ã aben pydjimã, kam dja
gar axwe amikam adjumar kêt ne ar aba. Kwãrĩk
wãnh gar arĩk abenmã ajêx ne,
—Arỳm ne gwaj bajo bikẽnh djà nhõ akati gwaj

bawỳr bôx, anhỹr kêt ne kam adjumar punu kêt.
Godja me'õ arĩk 'êx ne,
—Arỳm ne gwaj bajo bikẽnh djà nhõ akati gwaj

bawỳr bôx, ane. Nàr kon arĩk 'êx ne,
—Arỳm ne gwaj bawỳr bôx. Metĩndjwỳnh

Karõkôtnebakumankamaramã ikabẽn jarẽ. Nàr
kon ijã,
—Arỳmne Paur gwaj bamãpi'ôkno'ôkne. Arỳm

ne gwaj bajo bikẽnh djà nhõ akati gwaj bawỳr bôx,
ane. Kati, dja gar tu ate akrãn ar aba. Nãmme 'êx
ar ba.

3 Kwãrĩk wãnh me'õ arĩk ar amã 'êx ne ar amã
kabẽn jarẽ gar kôtbit ajamakbẽnkêt. Dja gar tu ate
akrãn ar aba.
Ẽ, meo bikẽnh djà nhõ akati bôx djwỳnhràm

godja me kato, ne amibê Metĩndjwỳnh kurên
axwebit ma. Nhym kam gormã me'õ katon kam
me kadjy bẽnjadjwỳr ne kam ar axwe ban ĩ axweo
amijo amirĩt mex ne. Godja axweo amijo amirĩt
kumrẽx nhym kam atãri arỳm meo bikẽnh djà
me'ỳr bôx. Kam godja me'õ ar axwe baja tu
biknorkumrẽx ne. Arỳm ne Metĩndjwỳnh me'õ
jaxweja tu biknorkumrẽxmã amim 'ã karõ.

4 Be, dja me'õ ar axwe baja arĩk 'êx ne amijo
Metĩndjwỳnh. Godja me kute mỳjjaometĩndjwỳnhja
kunĩ kum kurênmekbê o akabê, neme kute mỳjja
karõ nhipêx ne kum, “Me Itĩndjwỳnh”, anhỹr ka-
jgoja kunĩo akabê. Ne kam ta amijã bẽnjadjwỳr
raxmẽ. NekamMetĩndjwỳnhnhõ kikremãwadjàn
nhỹn kammekmã kum,
—IbêneMetĩndjwỳnh,ane. Nãmarĩk 'êxneamijo

Metĩndjwỳnh. Axwekam arĩk 'êx ne mekmã amijo
Metĩndjwỳnho nhỹ.

5 Djãm arỳm ne gar ikabẽno akno? Ar akam
idjãmkam ne ba arỳm bẽnjadjwỳr ar axwe baja ar
amã arẽ gar arỳm ama.

6Ẽ, kraxje bẽnjadjwỳr ar axwe baja nhõ akati 'ỳr
bôx kêt. Gêdja õ akati 'ỳr bôx nhym arỳm axweo
amijo amirĩtne. Nhymbepmỳjjanemãmebanêje
bẽnjadjwỳr ar axwe baja kukrà, me baje Jeju mar
nêje kukrà. Arỳm ne gar mỳjja ja ma.

7Mrãmrinemearỳmbẽnjadjwỳr ar axwebajakôt
axwebit ma. Axweo kute amijo amirĩt kêt rã'ãkam
ne me kukãm axwemãbit amima. Nhym bep kute

me banêje kukrà djwỳnhja dja me banêje kukrào
dja:n kam mã tẽ. 8Mã tẽ nhym kam arỳm axweo
memã amijo amirĩt. Nhym kam Bẽnjadjwỳr Jeju
bôx. Bôxnekamaxwepãnhakôropykamẽoamrà.
Umao dja bôx ne o kubĩ, prĩne o akno.

9 Ẽ, godja bẽnjadjwỳr ar axwe baja Xatanaj
kabẽnkôt bôx ne kam ar ro'ã ar ba. Xatanajmẽ
dja ar ar ba nhym kam bẽnjadjwỳr ar axwe baja
ar mekmã amimao ba, ar mekmã amimao pôxo
ba. Ne kam mekmã mỳjja pumũnh kêt nhipêx ar
o ba. Kute o me noo biknormã ar mỳjja pumũnh
kêt nhipêxo ba. Nãm ar mekmã 'êx ba.

10Djaprĩnemỳjjapunukunĩomenooaknonhym
me kuma. Dja me jamã 'êx nhym kute mrãmri
pyràk, nhym me kôtbit amak bẽn ne, ajbit ma.
Metĩndjwỳnh kute me jao biknor'ã amim karõja,
me tãm. Metĩndjwỳnh kute katàt memã amik-
abẽn jarẽnh nhym me kute mar prãm kêtja, me
tãm. Me tãm ne me kum Metĩndjwỳnh kabẽn mar
prãm kêtkumrẽx ne kum kĩnh kêtkumrẽx nhym te
Metĩndjwỳnh kute me utàrmã. Kam dja me tu bi-
knorkumrẽxne. 11NãmMetĩndjwỳnhkatàtmekmã
amikabẽn jarẽ nhym me mar prãm kêt ne kum
'êxnhĩbit kĩnh ne. 'Êxnhĩbit mar prãm nhym kam
me kute 'êxnhĩbit mar kadjy me kanga. Me kute
'êxnhĩbit marmã me kanga. 12 Mỳkam? Bir, nãm
te Metĩndjwỳnhmekmã amikabẽn katàt arẽ, nhym
mekumaxwebitkĩnhne. KamdjaMetĩndjwỳnhme
jamã axwe pãnh jarẽnme biknor djà'ỳrme ano.

MekuteMetĩndjwỳnh kukràdjà'ã ngrà tỳxmã kute
arẽnh.



Atãri Texarônika 2:13 vii Atãri Texarônika 2:16-17

13 Akmere ar, àpnhĩre ar, nhym bep ar ga ne
gar atemã. Ar ga ne Bẽnjadjwỳr Jeju kum ar
ajabê:kumrẽx. Metĩndjwỳnhne amijo ar apytà, kute
ar apytàrmã ne amijo ar apytà. Amrẽbêmỳjja kêtri
ne amijo ar apytà, ar aje tuMetĩndjwỳnh kute katàt
amikabẽn jarẽnh markumrẽx nhym Metĩndjwỳnh
Karõ kute katàt ar akrã djar kadjy ne amijo ar
apytà. Kam ne bar mã Metĩndjwỳnhmã ar akam
ikĩnh jarẽ.

14Kadjy ne amiwỳr ar ajuw. Ar amã idjujarẽnh
kôt, Jeju'ã idjujarẽnh nykôt ne amiwỳr ar ajuw.
Gwaj banhõ Bẽnjadjwỳr Jeju Kritu ne kute umao,
mexo, raxo mỳjja kunĩ jakrenh gwaj kôt badjwỳ ã
baje anhỹrmã ne amiwỳr gwaj bajuw.

15 Ẽ, akmere ar, àpnhĩre ar, kam dja gar 'ã angrà
tỳx ne. Ar ije ar amã prĩne Metĩndjwỳnh kukràdjà
jarẽnhja dja gar ajamako mar tỳx mex ne. Ar ije
pi'ôk no'ôkkam ar amã arẽnh ne ije ijajkwakam ar
amã arẽnhja tãm dja gar ajamako mar tỳxmex ne
mã ama.

16-17 Be, gwaj banhõ Bẽnjadjwỳr Jeju Kritu ne
kum gwaj bajabêkumrẽx. Nhym Metĩndjwỳnhbê
gwaj Babãmdjwỳ kum gwaj bajabêkumrẽx. Nãm tu
kumgwaj bakaprĩn gwaj bamã tỳx jadjàr rã'ã: rã'ã
ne. Gwaj kam batỳxo ino rer kêt rã'ã ne. Nhym
kam arỳm gwaj bamã mỳjja mex jarẽ gwaj kam
amim kamnhĩxbê ar kadjy baba.
Gê Metĩndjwỳnhmẽ krabê Jeju Kritu ar prĩne ar

amã kĩnh jadjàn ar amã tỳx jadjà. Gar kam arỳm
akabẽn mexkumrẽx ne ar aban apỹnh mỳjja mex
djàribit kupê.

3
Ar kute Metĩndjwỳnhmã Pauro à'wỳrmã kute

arẽnh.
1 Ẽ, akmere ar, àpnhĩre ar, Metĩndjwỳnhmã

ar ijarẽ gê Bẽnjadjwỳr djwỳnh'ã ar idjujarẽnhja
pyka kunĩkôt ajmà gê me kuman tu amim Jeju
kamnhĩxkumrẽx gê me kum mextire jarẽ. Gora
gê me kute me apyràk ne ar ba. Ar ga ne
gar Metĩndjwỳnh'ã ar idjujarẽnhja man tu amim
Metĩndjwỳnhmarkumrẽx ne. Nhym kam ar akam
me ja ar apumũnh nhiràm ar akôtMetĩndjwỳnhmã
mextire jarẽ. Gora gê Bẽnjadjwỳr'ã ar idjujarẽnhja
ã pyka kunĩkôt bimành ane.

2 Gora ar ajte Metĩndjwỳnhmã ar ijarẽ gê on me
axwemẽ me kabẽn punubê ar ipytà gê me ar ibĩn
kêt. Djã nãmme kunĩ Jejuma gotme ar imã kabẽn
mex ne? Kati, kam dja gar ajte Metĩndjwỳnhmã ar
ijarẽ.

3Nhym bep ar ga. Ar ga dja Bẽnjadjwỳr ar amã
tỳx jadjàn ar anêje axwe djwỳnhbê Xatanaj kukrà.
Mrãmri dja ã ane. Arỳm ne ar amã arẽ. Djãm
Metĩndjwỳnh kabẽn krãptĩ got? Kati, Metĩndjwỳnh
ne kabẽnkumrẽx. Mrãmri ne arỳm ar amã arẽ,
mrãmridjaaramã tỳx jadjànaranêjeaxwedjwỳnh
kukrà.

4 Arỳm ne bar ar akam ikĩnhkumrẽx. Ar aje
Bẽnjadjwỳr djwỳnh kabẽn mar ne kôt ar amijo
abakam ne bar arỳm ikĩnhkumrẽx. Amrẽbê ne gar
amikam ar ikabẽn man arỳm kôt ar amijo aba.
Mrãmridjagararekãanhỹr rã'ãn tuar ikabẽnman
kôt ar amijo aba. Arỳm ne bar prĩne ar amã ikato.
Kam ne bar ar akam ikĩnhkumrẽx.

5 Gê Bẽnjadjwỳr ta ar amã Metĩndjwỳnh jabê
kadjy ar amã arẽ. Gar kam amã Metĩndjwỳnh
jabêkumrẽx. Gê ta ajte ar amã arẽ, gar aje 'ãno
adjãm ne aje kanga kêt kadjy ar amã arẽ. Gar
kam aje Kritu pyràk gême te ar ajo ajkẽ gar kanga
kêtkumrẽx.

Arkumukanga nêje kute ar akre.
Ep 4.28; Tex k 4.11

6 Ẽ, akmere ar, àpnhĩre ar, Bẽnjadjwỳr Jeju Kritu
kabẽnkôt dja bar ar amã ikabẽn 'õ jarẽ. Dja ar
aje Jejukôt abeno akamykwỳ kumukangan àpênh
prãm kêt jabej gar rũm arkumakre rax. Ar kute ar
ikabẽnmar kêtkam dja gar rũm arkum akre rax.

7 Arỳm ar aje mar. Ar aje ar ijã amijakre ne ar
idjàpênho adjàpênhmã, arỳm ne gar ama. Djãm ar
akamar idjãmkamar idjàpênhkêtnear iba. Arkati.
8Arar idjàpênh ra:xjapumũ. Nãbãmarprĩnemỳjja
kupê. Arngro'ã akamàtkam ar idjàpênh iba. Nã
bãm ar amim apê. Ar ije pi'ôk kaprĩre'ã ar ajwỳr
kêt kadjy. Nhỹnh ne me'õ kute ar ijo djuw mex'õ
bar ije kum o pãnh kêt? Arkati.

9Nã bãm ar ã ane. Ar aje ar ijã amijakren ar ikôt
amijo abamã. Jeju Kritu kute ar ijanor pumũnh
nhiràm ren ate ikrãn arek ikrĩ nhym me ren ijo
djuw mex kajgo nhym ren mrãmri kôt. Nhym
bep kati, ar ba ne bar idjàpênhbit iba, ar aje ar
idjàpênhkôt ar ipumũnh ne aje ar ijã amijakremã.
10Ar akam ar idjãmkam ne bar arỳm ar amã,
—Godja me'õ àpênh prãm kêt kwãrĩk wãnh gar

kum õ kwỳ krẽn djà nhõr kêt, ane.
11Ar akam ar akwỳ ne ar àpênh prãm kêtkumrẽx

ne ar ba bar arỳm kuma. Nãm ar mỳjja kupênh

kêt ne kam kikre kabe'ã kabẽn prãm kadjybit ar
ba. 12 Ẽ, ar prĩne ikabẽnma. Bẽnjadjwỳr Jeju Kritu
kabẽnkôt ne bar arkum ukangajamã ikabẽn jarẽ
ne àpênh'ã arkum apnê ne arkum,
—Dja gar akrànmã adjàpênh ar aba. Ar anhõ

kwỳ krẽn kadjy adjàpênh ar aba, ane.
13 Be, akmere ar, àpnhĩre ar, ar akunĩ dja gar

amrãnhmexja kanga kêt. Ar akunĩ dja gar amrãnh
mexkumrẽx ne.

14 Godja me'õ ar ikabẽnja mar prãm kêt, ar ije
ar amã 'ã pi'ôk no'ôkjamar prãm kêt gar 'ãno djan
omũn kumakre rax. Kute on amimkator ne pijàm
kadjy. Kadjy dja gar 'ã ano tỳx ne 'ãno djan omũ.
15 Djãm ar aje o akurê djwỳnhmã? Kati, ar aje o
akamykam dja gar abẽn djành no katio bit kum
akabẽn ne kum,
—On tu Metĩndjwỳnh kabẽn markumrẽx ne kôt

ar amijo aba, ane. Dja gar ã kum ane.
Kabẽn jarẽnho ino rer.

16 Gê Bẽnjadjwỳr kute memã umar mex jarẽnh
djwỳnh ta ar amã umar mex jarẽ gar mã adjumar
mexbit man o aba gê te mỳjja ar ajo ajkẽ gar mã
adjumar mex ne ar aba. Gê Bẽnjadjwỳr amimẽ ar
ar ajo ba.

17Aje, ibê Paur ne ba ar amãpi'ôkno'ôkne. Ẽ, ba
ne ba inhikrao pi'ôk no'ôk ja ngrire no'ôk ne o ino
re. Ijememãpi'ôkno'ôkkunĩkôtneba ãpi'ôkno'ôk
kryre o ane.

18 Gê gwaj banhõ Bẽnjadjwỳr Jeju Kritu prĩne
ukaprĩkôt ar ajo djuwmex. Tãm ne ja.

